mas-sikta tal-harifa

“Innota Ili I-harifa hija aktar stagun ta’ ruhna,
milli stagun tan-natura!”

Friedrich Nietzsche

bil-mod il-mod
bexxaqgt ghajnejja,
mat-tektik u t-tahbit mat-tieqa mbexxqa ta’ kamarti

stenbaht ghal jum |li ma sebah gatt

tbissimli I-kannella jgarmec¢ u sellem |-vjagg inutli tieghi...
u mar jingabar f'rokna jisfuma mal-orangjo

u thallat mal-ahdar niexef jitrembel fl-ghafja tal-mewt,
iggranfaw id f'id taht xemx bajda f'mohba mqganzha

u ttantaw jizfnu.

U siktu

ma’ dil-harifa-hrafa.

Ghebet fgata ghanjet il-grillu

marret ‘il boghod fejn shab tqil li jrid inissel dmughu
mbikkem b’geddumu griz

jirtoghod,

ihares cass lejn dil-imhabba-hrafa



anke |-ghasafar m’azzardawx illum ipespsu,
tnaffru, rixhom tberfel,

ghax semghu lil hinn passi tgal ikaxkru ghazz,
passi b’harsithom vojta

lejn kurcifiss li baga’ b’rasu baxxuta
il-kurcifiss li njora ‘l harsti

tani dahru u dmughi ma mesahx.

Kollox siket.

Haga wahda tissokta.

Wahda biss.

Tissokta mhabbti lejk.

ll-poezija taghna...ghax ghadna jien u int.

Jekk mal-harifa jiskot kollox..tamitna le.

Meduwsa



